
– Hurg hurádis! Sáhpánat ja stálut biško liánaiguin 
girddedettiin ja gođanođuid siste fieradettiin. Stálut ledje 
ieža čatnan gođđagiid gáhttobielkkaide.
Sáhpán guovttos eaba šat muitán áiggi eabage 
lohpádusaid. Muhto loahpas soai dáikkiheigga:
– Eppel maŋŋona! Sippe čurvii.
– Ammames! Moai galge vuolgit! Sáppe boltasii bajás 
nođđolánas.
– Lei gal somá! Moai bohte 
ođđasis go besse! Sippe cihrai 
ja suibbodii, dasgo máilbmi 
ain jorai su čalmmiin.

Njoammilat njuikejedje seaŋggain láhttái ja rábádedje 
eppela geahpiliid gaskii. 
Gullui dušše smierggas ja stoavkkas, go njoammilat 

herskostalle sáhpániid eppeliin.
Ii báhcán eará go sággi.

Sippe čirrui. Son dánccai ja bárggui nu, ahte dat sihkkarit 
gullui gitta Čánáidbáikái.
Muhto Sáppe lei hárbman.
– Dat eppel galggai áddjái riegádanbeaiskeaŋkan.         
Ja de diet bahánihkkánat...!
Njoammelmánát dušše njolodedje sepmoniiddiset ja 
čearsájedje sáhpán guoktái.

